
CRÈSIA SANTU GIUANNI BATISTA DE LA SALLE  

Intre is crèsias ca s’agatant me in su territòriu de su comunu de Pauli, sa crèsia de Santu 

Giuanni Batista De La Salle est cudda fraigada da prus pagu tempus. 

Sa crèsia, nàscia me in is annus ’80 fata da Don Giampaolo Serra e Fratel Adriano 

Mastrecchia, apustis de eventus diversus, ponit sa primu perda su 23 de donniasantu de 

su 2002 e s’11 de su mesi de Idas 2004 dd’ant incingiada cun sa presèntzia de is 

autoridadis civilis e religiosas.  

Sa crèsia, imoi dedicada a Fratel Adriano Mastrecchia, posta fronti a una pratza manna e 

arburada, est in cimentu armau, fata in unu stili modernu cun formas tundas e fentanas a 

bicu acutzu cun imbirdiaras coloradas, cun pintadas scenas bìblicas e duus cuadrus 

mannus postus me in s’artari ca contant de sa vida e de is òberas de Santu Giuanni Batista 

De La Salle. 

Imoi sa crèsia est ghiada da su pàrrocu Don Walter Onano. 

 


